
PRIFYSGOL DE CYMRU

UNIVERSITY OF SOUTH WALES

NODIADAU CANLLAW AR GYFER LLENWI’R FFURFLEN APÊL ACADEMAIDD CAM 2
Darllenwch y nodiadau canllaw hyn ar y cyd â’r Rheoliadau Apeliadau Academaidd.
Adran 1 – Eich Manylion Chi
	Cyfenw:
	
	Enw(au) cyntaf:
	

	Rhif adnabod myfyriwr:
	

	Cyfeiriad e-bost:
	

	Rhif ffôn:
	

	Cwrs:
	

	Cyfadran:
	


Gwnewch yn siŵr eich bod yn llenwi’r adrannau hyn yn fanwl er mwyn i ni allu eich adnabod a chysylltu â chi’n gywir. Mae eich rhif adnabod myfyriwr yn arbennig o bwysig oherwydd bod gennym nifer o fyfyrwyr â’r un enw yn aml. 
Bydd unrhyw ohebiaeth mewn perthynas â’ch cais am adolygiad yn cael ei hanfon i’r cyfeiriad e-bost a roddwch.

Nodwch pa un o gyfadrannau’r Brifysgol, a enwir isod, rydych chi’n perthyn iddi:

· Y Gyfadran Busnes a Chymdeithas

· Y Gyfadran Cyfrifiadureg, Peirianneg a Gwyddoniaeth

· Cyfadran y Diwydiannau Creadigol

· Y Gyfadran Gwyddorau Bywyd ac Addysg

Nodwch y cwrs rydych chi wedi cofrestru arno. Dylai hyn ddangos lefel y dyfarniad (er enghraifft HNC, HND, FD, BA, BSc, BEng, MSc) ac union deitl y cwrs (er enghraifft Astudiaethau Busnes, Peirianneg Fecanyddol).
Adran 2 – Yr Asesiad yr Effeithiwyd Arno
	Cod y modiwl:
	Teitl y modiwl:
	Tiwtor y modiwl:
	Math o asesiad:
	Dyddiad cwblhau gwaith cwrs / dyddiad yr arholiad
	A wnaethoch chi gyflwyno’r gwaith cwrs, neu roi cynnig ar yr arholiad?

	
	
	
	e.e. gwaith cwrs neu arholiad
	
	Do  ☐  Naddo ☐


Rhowch fanylion llawn yr asesiad penodol y mae eich apêl academaidd yn ymwneud ag ef:

· Cod y modiwl: Cod y modiwl y mae’r asesiad dan sylw yn ymwneud ag ef. Cod 7 digid fydd hwn fel rheol, yn cynnwys dwy lythyren a 5 rhif. Os nad ydych chi’n siŵr beth yw cod y modiwl, bydd y wybodaeth hon ar gael ar Blackboard.

· Teitl y modiwl: Teitl y modiwl y mae’r asesiad dan sylw yn ymwneud ag ef, er enghraifft, Technoleg Adeiladu neu Rheoli Arloesedd.

· Math o asesiad: Nodwch y math o asesiad y mae’r apêl yn ymwneud ag ef, er enghraifft, a yw’n arholiad neu’n ddarn o waith cwrs ysgrifenedig.

· Dyddiad cwblhau gwaith cwrs / dyddiad yr arholiad: Y dyddiad y cynhaliwyd yr arholiad neu’r dyddiad y cwblhawyd y gwaith cwrs, gan ddibynnu ar natur yr asesiad.

· A wnaethoch chi gyflwyno’r gwaith cwrs, neu roi cynnig ar yr arholiad? Nodwch a wnaethoch chi gwblhau’r asesiad dan sylw.
	A yw eich apêl academaidd yn ymwneud â’r canlyniad cyffredinol ar gyfer y flwyddyn academaidd? 
(e.e. ni chewch barhau ar eich cwrs neu mae gofyn i chi ailadrodd y flwyddyn) 
	☐

	A yw eich apêl academaidd yn ymwneud â’r canlyniad? 
(e.e. y dosbarthiad gradd a ddyfarnwyd i chi)
	☐

	A fyddwch chi’n graddio yn y seremoni raddio nesaf? 
(cyfeiriwch at y nodiadau canllaw)
	☐


Byddwch cystal â chadarnhau a yw eich apêl yn ymwneud â’r canlyniad cyffredinol ar gyfer y flwyddyn, er enghraifft, ni chewch barhau ar eich cwrs neu mae gofyn i chi ailadrodd y flwyddyn.

Byddwch cystal â chadarnhau a yw eich apêl yn ymwneud â’r canlyniad, er enghraifft, y dosbarthiad gradd a ddyfarnwyd i chi.
Byddwch cystal â chadarnhau a ydych ar fin graddio.  Os yw eich apêl yn parhau ar y gweill adeg y seremoni raddio ni fydd fel rheol yn bosibl i chi fynychu’r seremoni raddio benodol honno gan y byddai gwneud hynny yn awgrymu eich bod chi’n cytuno â’r dyfarniad a wnaed.
Adran 3 – Seiliau dros Apelio
	Diffyg neu anghysondeb trefniadol o bwys sy’n berthnasol i ganlyniad y penderfyniad academaidd

	Sail A
	Bu camgymeriad gweinyddol
	☐

	Sail B
	Ni ddilynwyd y broses briodol mewn perthynas â’r asesiadau 


	☐

	Sail C
	Roedd y cyngor a ddarparwyd mewn perthynas ag asesiadau yn ddiffygiol 
	☐

	Sail D
	Ni ddaethpwyd i benderfyniad academaidd yn unol â rheoliadau’r cwrs
	☐


Ticiwch y blwch sy’n cyd-fynd yn fwyaf priodol â’ch seiliau dros gyflwyno Apêl Academaidd Cam 2.

Mae enghreifftiau o dan bob sail yn cael eu rhoi isod:
Diffyg neu anghysondeb trefniadol o bwys sy’n berthnasol i ganlyniad y penderfyniad academaidd

Gallwch ddangos un neu fwy o’r canlynol:

· Sail A: Bu camgymeriad gweinyddol
· Sail B: Ni ddilynwyd y broses briodol mewn perthynas â’r asesiadau   

· Sail C: Roedd y cyngor a ddarparwyd mewn perthynas ag asesiadau yn ddiffygiol 
· Sail D: Ni ddaethpwyd i benderfyniad academaidd yn unol â rheoliadau’r cwrs – os ydych chi’n apelio o dan y sail hon dylech enwi’r rheoliad(au) penodol rydych chi’n credu na chawsant eu dilyn.

Byddwch cystal â nodi nad yw amau barn academaidd neu broffesiynol yn sail dros wneud cais am apêl academaidd cam 2. Felly ni allwch wneud cais am apêl cam 2 ar sail amau’r marc a gawsoch oni bai bod gennych dystiolaeth i gamgymeriad gweinyddol gael ei wneud wrth ei gyfrifo.
	Byddwch cystal â nodi pam rydych chi’n meddwl bod gennych sail dros apelio:

	


Amlinellwch yn glir eich rhesymau dros gyflwyno apêl, gan roi’r holl fanylion perthnasol. Parhewch ar ddalen ar wahân os oes angen.

Byddwch cystal â nodi y bydd methu â darparu manylion digonol a thystiolaeth ategol yn arwain at oedi wrth brosesu eich apêl a’i gwrthod o bosibl.

Byddwch cystal â nodi’r dystiolaeth rydych wedi’i darparu a fyddai’n cefnogi’ch honiad bod diffyg neu anghysondeb trefniadol o bwys wedi digwydd a sut mae hyn wedi effeithio ar eich canlyniadau.

	Rhowch fanylion y canlyniad neu weithredu pellach rhesymol rydych chi’n ei ddisgwyl:

	


Rhowch fanylion llawn y canlyniad fyddai orau gennych neu unrhyw gamau pellach yr hoffech iddynt gael eu cymryd i ddatrys eich apêl, a pham y credwch y byddai hyn yn ymdrin yn rhesymol â’r materion rydych chi wedi’u codi, er enghraifft:

· Os nad ydych yn cael parhau â’ch cwrs mae’n bosibl eich bod chi’n gwneud cais i newid eich canlyniad diwedd blwyddyn i ailadrodd blwyddyn neu ailadrodd blwyddyn fel ymgais cyntaf gan ddibynnu ar eich amgylchiadau.
· Os ydych chi’n gorfod ailadrodd blwyddyn mae’n bosibl eich bod chi’n gwneud cais i ailsefyll yn lle hynny.
· Os ydych chi’n gorfod ailsefyll mae’n bosibl eich bod chi’n gwneud cais i wneud hyn fel ymgais cyntaf.
· Os bu camgymeriad gweinyddol ac os yw eich marc wedi’i gofnodi’n anghywir mae’n bosibl eich bod chi’n gwneud cais i gael y marc cywir wedi’i fewnbynnu.
Byddwch cystal â nodi na fydd apêl yn ei gwneud hi’n bosibl i godi eich marc.

Adran 4 – Tystiolaeth
	Tystiolaeth rydych wedi’i darparu i gefnogi’ch apêl

	Math o dystiolaeth:
	Dyddiad y dystiolaeth:

	
	


Rhaid i bob apêl gael ei chefnogi gan dystiolaeth ategol. Ni fydd apeliadau a gyflwynir heb dystiolaeth o’r fath yn cael eu hystyried fel rheol, oni allwch roi rheswm da dros y diffyg tystiolaeth. Byddwch cystal â nodi na fydd Prifysgol De Cymru yn cysylltu â thrydydd partïon ar eich rhan i geisio tystiolaeth.
Rhowch yma fanylion unrhyw dystiolaeth rydych wedi’i hamgáu i gefnogi eich apêl, gan gynnwys y math o dystiolaeth (megis llythyrau, e-byst a/neu ddatganiadau ysgrifenedig) a dyddiad y dystiolaeth, os yw ar gael. Os byddwch chi’n cyflwyno tystiolaeth gan drydydd parti, sicrhewch eich bod chi’n cael ei ganiatâd drwy ddefnyddio’r ‘Ffurflen Gydsynio Tystiolaeth Trydydd Parti’. Os bydd angen cyngor arnoch ynghylch pa dystiolaeth i’w chynnwys dylech gysylltu â’r Ganolfan Gyngor, yr Uned Gwaith Achos Myfyrwyr, neu Undeb y Myfyrwyr.

DS. Nodyn pwysig am dystiolaeth trydydd parti 

Fel rheol, dylai’r dystiolaeth ategol a gyflwynwch yn eich apêl ymwneud yn benodol â chi. Os yw eich apêl wedi’i seilio ar amgylchiadau rhywun arall, rhaid i chi ddarparu tystiolaeth i ddangos eu heffaith arnoch chi. Os darparwch wybodaeth bersonol am drydydd parti (perthynas/cyfaill ac ati) bydd angen i ffurflen gydsynio trydydd parti gael ei llenwi. 
Adran 5 – Gofynion Penodol
	Amlinellwch unrhyw ofynion penodol sydd gennych y gall fod angen gwneud addasiadau rhesymol ar eu cyfer:

	


Amlinellwch unrhyw ofynion penodol a all fod gennych y byddai angen i’r Brifysgol wybod amdanynt wrth gynnal y broses hon. Er enghraifft, nodwch a oes angen i ddogfennau fod mewn ffont penodol a/neu faint teip penodol.

Adran 6 – Cymorth Myfyrwyr
	Mae cymorth ar gael a all, yn achos llawer o fyfyrwyr, leihau effaith anabledd neu gyflwr meddygol ar eu hastudiaethau.  Eich cyfrifoldeb chi yw gofalu am eich iechyd a’ch lles emosiynol a gall Gwasanaeth Lles ac Anabledd y Brifysgol gynnig cyngor a chymorth cyfrinachol i unigolion.

Os NAD ydych wedi’ch cofrestru gyda’r Gwasanaeth Lles ac Anabledd ar hyn bryd, ac os credwch fod gennych gyflwr meddygol neu anabledd sy’n effeithio ar eich gallu i astudio, RHAID i chi gysylltu â’r Gwasanaeth Lles ac Anabledd i ddarganfod a oes unrhyw gymorth ar gael i chi.

Gallwch gael mwy o fanylion am y Gwasanaeth Lles ac Anabledd drwy fynd i: http://dds.southwales.ac.uk/ neu http://thewellbeingservice.southwales.ac.uk/ 



Mae’r Brifysgol wedi ymrwymo i ddarparu amgylchedd lle gall yr holl fyfyrwyr ymgymryd yn llawn â’u hastudiaethau. Drwy ddarllen yr adran hon a llofnodi i ddweud eich bod chi wedi darllen a deall y datganiad ynghylch y Gwasanaeth Lles ac Anabledd, rydych chi’n cytuno eich bod chi wedi cael gwybod am y Gwasanaeth Lles ac Anabledd ac mai eich cyfrifoldeb chi yw cysylltu â’r gwasanaeth i gael eich asesu ar gyfer cymorth os bydd gennych gyflwr meddygol neu anabledd sy’n effeithio ar eich gallu i astudio. Mae hyn yn bodloni rhwymedigaethau’r Brifysgol o dan Ddeddf Cydraddoldeb 2010.

	A ydych wedi derbyn cymorth gan y gwasanaethau canlynol:

	Y Gwasanaeth Anabledd
	Ydw  ☐  Nac ydw ☐  Mae’n well gennyf beidio â dweud ☐

	Y Gwasanaeth Lles
	Ydw  ☐  Nac ydw ☐  Mae’n well gennyf beidio â dweud ☐

	Y Gwasanaeth Cynghori
	Ydw  ☐  Nac ydw ☐  Mae’n well gennyf beidio â dweud ☐


A fyddech cystal â nodi a ydych chi’n derbyn cymorth gan y Gwasanaeth Anabledd, y Gwasanaeth Lles neu’r Gwasanaeth Cynghori.  Bydd hyn yn galluogi’r Brifysgol i wella ei gwasanaethau i fyfyrwyr.

Adran 7 – Datganiad
	Rwyf yn datgan bod y wybodaeth a roddwyd uchod ac unrhyw dystiolaeth ategol sydd ynghlwm yn gywir ac yn wir hyd eithaf fy ngwybodaeth.

Rwyf yn deall y bydd y ffurflen hon, a’r dystiolaeth a gyflwynir gyda hi, yn rhan o’r ffeil achos lawn, a gaiff ei rhoi i bartïon priodol ar gais a’i rhannu yn unol â’r Cynllun Cyfathrebu perthnasol[1] a’r Hysbysiad Preifatrwydd/Prosesu Teg[2].
NB Cyrsiau Prentisiaethau Gradd yr Heddlu yn unig – byddwn yn rhoi gwybod i’ch cyflogwr yn awtomatig am unrhyw gyflwyniadau/ ganlyniadau o dan y broses hon.



	Llofnod:
	
	Dyddiad:
	


Wrth gyflwyno cais am adolygiad, byddwch cystal â nodi y gall y ffurflen ac unrhyw dystiolaeth a ddarparwch gael eu rhoi i bartïon perthnasol, gan gynnwys unrhyw unigolion a enwch yn yr apêl, a hefyd i sefydliadau allanol fel Swyddfa’r Dyfarnwr Annibynnol ar gyfer Addysg Uwch, neu gynghorwyr cyfreithiol os bydd angen.

Rhaid i chi lofnodi a dyddio’r ffurflen neu bydd yn cael ei dychwelyd i chi. Dylech e-bostio’r ffurflen ac unrhyw dystiolaeth ategol i studentcasework@southwales.ac.uk.

NB Cyrsiau Prentisiaethau Gradd yr Heddlu yn unig – byddwn yn rhoi gwybod i’ch cyflogwr yn awtomatig am unrhyw gyflwyniadau/ ganlyniadau o dan y broses hon.
Os oes gennych unrhyw gwestiynau ynghylch y weithdrefn apeliadau academaidd, cysylltwch â’r Uned Gwaith Achos Myfyrwyr drwy ffonio 01443 482014 neu e-bostio studentcasework@southwales.ac.uk

.

[1] Gellir dod o hyd i gynlluniau cyfathrebu ar gyfer pob maes gwaith achos yma: � HYPERLINK "https://registry.southwales.ac.uk/student-regulations/" �https://registry.southwales.ac.uk/student-regulations/� 


[2] � HYPERLINK "http://uso.southwales.ac.uk/ig/dp/" �http://uso.southwales.ac.uk/ig/dp/�








